
60. AL-MUMTAHANAH (SLAWIE GI NUJEI) 

 Suet ke-60: 13 ayat  
 

 

Ngen madeak gen Allah de Paling Pengasiak 
kulo paling Penyayang  

1. Hoi tun-tun da beimen jibeakba udi mok 
musuak-Ku dan  musuak-nu ijai kuwat-
kuwat setia da udi sapei ngen si (brita-
brita Muhammad), kerno asai kasiak 
saying, padahal sebeneane si bik ikar 
ngen kebenea da teko ngenko, si musir 
rasul dan (musir) udi kerno udi beimen 
ngen Allah, Tuhannu. Amen udi vbenea-
benea kelua utuk bejihad neak dalen-Ku 
ngen mesoa keridoan-Ku (jibeakba udi 
kerjo awei-o). Mako kelei namenba ca-o 
resio (brita-brita Muhammad) ngen si, 
kerno asai kasiak saying. Uku lebiak 
namen jano da udi munyin dan  da udi 
kemten. Dan  api neak antaro udi da 
kemerjone, mako sebeneane si bik tesesat 
kunei dalen da lu-us. 

2. Amen si temakep udi paset si betindak 
awei musuak utuk-nu dan empas tangent 
ngen dileak-ne ngen ko ngen megis (ko); 
dan si lok buliak udi (belek) kapia. 

 

3. Krip krabat ngen anok-anok-nu agok 
debat coa ade guno utuk-nu pado bilai 
kiyamat.Si lok cem-ei antaro udi dan 
Allah Paling Kemliak jano da udi 
kemerjo. 

 

4. Sebeneane bik ade coto teladan da baik 
utuknu kunei Ibrahim dan tun-tun da 
berpok ngen si, idong si madeak ngen 
kaumne: sebeneane keme empas dirai 
kunei mudi sembeak seluyen Allah, keme 
coa pecayo (kapia)-nu dan  bik nyato 
antaro keme ngen udi musuak da jengik 

utuk slamo-lamone sapei udi beimen 
ngen Allah bae. Kecuali kecek Ibrahin 
ngen bapokne: sebeneane uku lok minoi 
apun utuk udi dan  uku coa dapet 
temulung didikpun kunei udi (sikso) 
Allah.(Ibrahim madeak): hoi Tuhan keme 
hanyo ngen Ko ba keme betawakal dan 
hanyo ngen Ko ba keme betubat dan  
hanyongen Ko ba keme belek. 

5. Hoi Tuhan keme jibeak ba Ko menea 
keme (sasaran) fitnah utuk tun-tun kapia. 
Dan  apun ba keme hoi Tuhan keme 
sebeneane Ko, Ko-ba da Paling Perkasa 
kulo Paling Bijaksana. 

6. Sebeneane pado si-o (Ibrahim ngen 
umatne) ade teladan da baik utuk-nu; 
(dioba) utuk tun da ma-ep (pahalo) Allah 
dan (keslamatan pado)bilai kiymat. Dan  
api da coa dulai, mako sebeneane Allah, 
Sib a da Paling Kayo kulo Paling Terpuji. 

7. Mudah-mudahan Allah temim(b)oa 
kasiak saying antaronu ngen tun-tun da 
udi musuak neak antaro udi. Dan  Allah 
oba Paling Kuaso. Dan  Allah Paling 
Pengapun kulo Paling Panyayang. 

8. Allah coa temgeak udi utuk memerjo 
baik dan belaku adia adep un-tun da coa 
semrang-ko kerno agamo dan  coa kulo 
musir udi kunei negrainu. Sebeneane 
Allah tujau tun-tun da belaku adia.  

 

9. Sebenane Allah temgeak udi menea utuk 
kuwatnu tun-tun da semrang udi kerno 
agamo dan musir udi kunei negrainu dan 
temulung (tun luyen) utuk musir ko. Dan 
api menea si ijai kuwat mako si-o ba tun-
tun da zalim. 

 
 

10. Hoi tun-tun da beimen, amen teko 
behijrah ngen ko slawei-slawei dabeimen, 

mako kelokne udi ujai (imen)-ne. Allah 
lebiak namen tentang imen-ne; mako 
amen udi bik namen bahwa si (benea-
benea) beimen mako jibeak-ba udi melek 
si ngen (sengaten-sengaten-ne) tun-tun 
kapia. Si coa halal utuk tun-tun kapia-o 
dan tun-tun kapia-o coa halal kulo utuk-
ne. Dan  nelei ba ngen (sengaten-
sengaten)ne mahar da bik si bayar dan  
coa kulo duso adepnu nikeak ngen si  
amen udi bayar ngen si maharne. Dan 
jibeakba udi tep bepegong pado tilai ( 
perkawinan) ngen slawei-slawei kapia; dan 
kelokne udi minoi mahar da bik udi 
bayar; dan  kelokne si minoi mahar da bik 
si bayar.Awei-o ba hukum Allah da bik 
tentep-Ne neak antaro udi. Dan  Allah 
Paling namen kulo Paling Bijaksana. 

 
11. Dan amen do kunei ngenyan-ngenyan-nu 

ngen tun-tun kapia, lajau udi kemaleak-si 
mako bayarkanba ngen tun-tun da melilai 
ngenyan-ne-o mahar kedau dabik si bayar 
dan  betawakalba ngen Allah da ngen Si 
udi beimen. 

12. Hoi nebai, amen teko ngen ko slawei-
slaweida beimen utuk menea janjai setia 
bahwa si coa kan mempersekutukan  
didikpun ngen Allah; coa kan maling, 
coakan bezina, coakan munuak anok-
anokne, coakan menea duso da si made-
made antaro tangen ngen kekea-ne dan  
coakan mendurhakoi-ko lem urusan da 
baik, mako trimokanba janjai setiamu dan 
kinoiba apun ngen Allah utuk-ne. 
Sebeneane Allah Paling Pengapun kulo 
Paling Penyayang. 

 

13. Hoi tun-tun beimen jibeakba udi menea 
da temulung kaum da mendurhakoi 
Allah, sebeneane si bik putus asa adep 
negrai akhirat awei tun-tun kapia bik 
brado lem kubua beputus asa. 

                  

                 

               

              

            

               

                   

   

                

                

                

                       

               

               

         

               

    

                    

                 

         

 


